Տ Ե Ղ Ե Կ Ա Ն Ք

«Հայաստանի Հանրապետու​թյան կառավարության 2006 թվականի օգոստոսի 31-ի թիվ 1399-ն որոշման մեջ փոփոխու​թյուններ կատարելու մասին» ՀՀ կառավարության որոշման նախագծի վերաբերյալ ՀՀ ֆինանսների, ՀՀ էկոնոմիկայի,  ՀՀ աշխատանքի և սոցիալական հարցերի,  ՀՀ առողջապահության,  ՀՀ տարածքային կառավարման և արտակարգ իրավիճակների, ՀՀ տրանսպորտի և կապի,   ՀՀ բնապահպանության, ՀՀ քաղաքաշինության  և ՀՀ արդարադատության  նախարարությունների   առարկությունների և առաջարկությունների
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն  02/83-5/9932-15, առ 21.04.2015թ.
	1. Նախագծով նախատեսվում է սահմանել ՀՀ պետական բյուջեի հաշվին իրականացվող նախագծերի, կառուցվող վերակառուցվող, նորոգվող օբյեկտների համար էներգետիկ փորձաքննության պարտադիր պահանջ, ինչը կհանգեցնի ՀՀ պետական բյուջեից լրացուցիչ ծախսերի: 

2. Նախագծով անհրաժեշտ է նախատեսել դրույթ, ըստ որի նշված պարտադիր պահանջը չի տարածվի արդեն իսկ նախագծված, ինչպես նաև աշխատանքների իրականացման ընթացքում գտնվող օբյեկտների վրա, այլապես կառաջանա այդ օբյեկտների նախագծանախահաշվային փաստաթղթերի մասսայական վերանայման անհրաժեշտություն, որը կհանգեցնի աշխատանքների նախահաշվային արժեքների ավելացմանը, որոնց համար ևս կպահանջվեն լրացուցիչ միջոցներ:

Միաժամանակ տեղեկացնում ենք, որ ՀՀ կառավարության 25.12.2014թ. «Պետական միջոցների հաշվին կառուցվող (վերակառուցվող, նորոգվող) օբյեկտներում էներգախնայողության և էներգաարդյունավետության բարձրացմանն ուղղված միջոցառումների մասին» N 1504-Ն որոշման 1-ին կետով հաստատվել են պետական միջոցների հաշվին կառուցվող (վերակառուցվող, նորոգվող) օբյեկտներում կիրառման ենթակա էներգախնայողության և էներգաարդյունավետության բարձրացմանն ուղղված միջոցառումները: 

3. Հիմք ընդունելով ՀՀ կառավարության 2015 թվականի հունվարի 15-ի N 111-Ն որոշման 1-ին կետի 1-ին ենթակետով հաստատված հավելվածի 1-ին կետի պահանջները` Նախագծի նախաբանում անհրաժեշտ է հղում կատարել նաև Օրենքի 13-րդ և «Հավատարմագրման մասին» ՀՀ օրենքի 10-րդ հոդվածներին: 


4. Նախագծի 1-ին կետն անհրաժեշտ է համապատասխանեցնել «Իրավական ակտերի մասին» ՀՀ օրենքի 43-րդ հոդվածի 1-ին մասին` նշելով իրավական ակտի լրիվ անվանումը:


5. Նախագծի 1-ին կետի 1-ին ենթակետի «դ» և «ե» պարբերությունները թերի են կարգավորված, ինչն անհրաժեշտ է խմբագրել:

6. Նախագծի 1-ին կետի 1-ին ենթակետի «զ» պարբերությունում անհրաժեշտ է ավելացնել 10-րդ կետը, իսկ «ը» պարբերության մեջ`  25-րդ կետը:


	1.Չի ընդունվել: Էներգետիկ փորձաքննությունն իրա​կանաց​վում է համաձայն «Էներգախնայողության և վերա​կանգնվող էներգետիկայի մասին» ՀՀ օրենքի և նպա​տակ ունի էներգա​արդյունա​վետու​թյան փաս​տացի և Ազգային ստան​դարտներով սահմանված ցու​ցա​նիշների համեմատու​թյան ճանապարհով, իսկ նման ստանդարտների բացա​կայության դեպքում` ստացված ցուցանիշների վերլուծության միջոցով, եզրակացություն տալ կազմակերպության կողմից օգտագործվող վառելիքա​էներգետիկ պաշարների (այսուհետ` ՎԷՊ) խնայողաբար օգտագործման վերաբերյալ և գնահատել ՎԷՊ-ի քանակի կրճատմանն ուղղված միջոցա​ռումները և այդ միջոցառում​ների իրականացումը պետք է իրականացվի ՀՀ կառավարության 25.12.2014թ. «Պետական միջոցների հաշվին կառուցվող (վերակառուցվող, նորոգվող) օբյեկտներում էներգախնայողության և էներգաարդյունավետության բարձրացմանն ուղղված միջոցառումների մասին» N 1504-Ն որոշման 1-ին կետով հաստատված պահանջներին համապատասխան: 
2.Ընդունվել է, խմբագրվել է:

3. Ընդունվել է, խմբագրվել է:

4. Ընդունվել է, խմբագրվել է:

5. Ընդունվել է, խմբագրվել է:

6. Ընդունվել է, խմբագրվել է:
	

	ՀՀ  էկոնոմիկայի նախարարություն 01/10.2.1/3022-15, առ 27.04.2015թ

	Քննության առնելով «Հայաստանի Հանրապետու​թյան կառավարության 2006 թվականի օգոստոսի 31-ի թիվ 1399-ն որոշման մեջ փոփոխու​թյուններ և լրացումներ կատարելու մասին» ՀՀ կառավարության որոշման նախագիծը (այսուհետ` Նախագիծ)` առաջարկում ենք Նախագծով սահմանված 1-ին գլխի գ), դ), ե), զ) կետերը հանել, քանի որ, համաձայն «Տեխնիկական կանոնակարգման մասին» ՀՀ օրենքի 2-րդ հոդվածի 14-րդ կետի, համապատասխանության գնահատման մարմինը մատուցում է համապատասխանության գնահատման հետևյալ ծառայությունները` տրամաչափարկում, փորձարկում, սերտիֆիկացում ու տեխնիկական հսկողություն, իսկ էներգետիկ փորձաքննությունը համապատաս​խանության գնահատման ձև չի հանդիսանում:

Միաժամանակ, Նախագծով սահմանվում են դրույթներ էներգետիկ փորձաքննության իրականացման պարտադիր պահանջի ամրագրման վերաբերյալ, որի տարածումը նոր կառուցվող բնակելի բազմաբնակարան շենքերի վրա համարում ենք անընդունելի, քանի որ դա կհանգեցնի լրացուցիչ ֆինանսական ծախսերի և վարչարարության ավելացմանը ոլորտում գործող ընկերությունների համար:

Հարկ ենք համարում նշել նաև, որ Նախագծում վերոգրյալ դրույթի ամրագրումը, ըստ էության բխում է դեռևս ՀՀ Ազգային ժողովում գտնվող «Էներգախնայողության և վերականգնվող էներգետիկայի մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի նախագծից, որում ամրագրված են դրույթներ` նոր կառուցվող բնակելի բազմաբնակարան շենքերի համար էներգախնայողության և էներգաարդյունավետության պարտադիր պահանջների սահմանման վերաբերյալ: Վերոգրյալ օրենքի նախագծին ՀՀ էկոնոմիկայի նախարարությունը դեռևս 16.06.2014թ. № 01/10.2.3/3606-14 գրությամբ ՀՀ էներգետիկայի նախարարություն է տրամադրել տնտեսական, այդ թվում` փոքր և միջին ձեռնարկատիրության բնագավառում ազդեցություն չհայտնաբերվելու եզրակացություն` հաշվի առնելով այն հանգամանքը, որ ներկայացված օրենքի նախագծով  ընդամենը սահմանվում էր, որ էներգախնայողության և էներգաարդյունավետության պարտադիր պահանջները սահմանվելու են տնտեսության բարձր էներգատար ճյուղերում, և խոսք չէր գնում տվյալ դրույթը մասնավորապես նոր կառուցվող բնակելի բազմաբնակարան շենքերի վրա տարածելու վերաբերյալ, ինչպես ամրագրված է ներկայում: 
Ըստ էության, տվյալ փոփոխությունը կատարվել է օրենքի նախագիծը շրջանառելուց հետո միայն և ՀՀ էկոնոմիկայի նախարարությունը հնարավորություն չի ունեցել իր դիրքորոշումը հայտնել վերոգրյալ դրույթի ամրագրման վերաբերյալ: 


	Չի ընդունվել, քանի որ Հավատարմագրման մասին ՀՀ օրենքի 12-րդ հոդվածի 1-ին մասի 6-րդ կետով սահմանված է՝  Հավատարմագրման համար կարող են դիմել հետևյալ համա​պատասխանության գնահատման մարմինները` 6) համապատասխա​նու​թյան գնահատման գործունեություն իրականացնող համապատասխանու​թյան գնա​հատ​ման այլ մարմիններ: Ուստի, էներգետիկ փորձաքննություն իրականացնող մարմինը հանդի​սանում է հավատարմագրված համապատասխանության գնա​հատ​ման գործունեություն իրա​կանացնող համապա​տասխանու​թյան գնահատ​ման մարմին:
 Ներկայացված ՀՀ կառավարության որոշման Նախագիծը համապատաս​խանեցվել է գործող օրենս​դրությանը և նախագծից հանվել է` նոր կառուցվող բնակելի բազմաբնակարան շենքերի համար էներգախնայողության և էներգաարդյունավետության պարտադիր պահանջների դրույթը: Միաժամանակ հայտնում ենք, որ ՀՀ Ազգային ժողովում գտնվող «Էներգախնայողության և վերա​կանգնվող էներգետիկայի մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի նախագիծը (Օրենքի նախագիծ), իր անհրաժեշտ հիմնավորումներով, քննարկվել է բոլոր շահագրգիռ կողմերի հետ, այդ թվում` ՀՀ էկոնոմիկայի նախա​րարության հետ, շրջանառու​թյան բոլոր փուլերում: Օրենքի նախագիծը հավանության է արժանացել Մշտապես գործող ֆինանսա​տնտե​սական նախարարա​կան կոմիտեի 25.12.2014թ. թիվ 51 նիստում, այդ թվում` ՀՀ էկոնոմիկայի նախա​րարության ներկայացուցչի կողմից: Այնուհետև, Օրենքի նախագիծը հավանության է արժանացել ՀՀ կառավարության 15.01.2015թ. նիստում, այդ թվում ՀՀ էկոնոմիկայի նախարարության ներկայացուցչի կողմից: ՈՒստի, ՀՀ էկոնոմիկայի նախարարությունը բազմիցս  հնարավորություն է ունեցել իր դիրքորոշումը հայտնելու` Օրենքի նախագծում  համապա​տաս​խան դրույ​թի ամրագրման նպատակա​հարմարության վերա​բերյալ:
 
	

	ՀՀ  էկոնոմիկայի նախարարություն
	Ի կատարումն ՀՀ վարչապետի 03.07.15թ. № 02/23.15/11561-15 հանձնարարականի` քննության առնելով «Հայաստանի Հանրապետու​թյան կառավարության 2006 թվականի օգոստոսի 31-ի թիվ 1399-ն որոշման մեջ փոփոխու​թյուններ և լրացումներ կատարելու մասին» ՀՀ կառավարության որոշման նախագիծը (այսուհետ` Նախագիծ)` հայտնում ենք, որ Նախագիծը լրամշակվել է ըստ ՀՀ էկոնոմիկայի նախարարության` 22.04.15թ. № 01/10.2.1/3022-15 գրությամբ ներկայացված դիրքորոշման, մասնավորապես` Նախագծից հանվել են նոր կառուցվող բնակելի բազմաբնակարան շենքերի համար Էներգետիկ փորձաքննության իրականացման պարտադիր պահանջին վերաբերող դրույթները, որոնք լրացուցիչ խոչընդոտներ կարող էին առաջացնել ոլորտում գործող ընկերությունների համար` հանգեցնելով լրացուցիչ ֆինանսական ծախսերի և վարչարարության ավելացմանը:

Նախագծում վերոգրյալ դրույթի ամրագրումը, ըստ էության բխում էր դեռևս ՀՀ Ազգային ժողովում գտնվող «Էներգախնայողության և վերականգնվող էներգետիկայի մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի նախագծից, որում ամրագրված են դրույթներ` նոր կառուցվող բնակելի բազմաբնակարան շենքերի համար էներգախնայողության և էներգաարդյունավետության պարտադիր պահանջների սահմանման վերաբերյալ: 
Այնուամենայնիվ, ՀՀ կառավա​րու​թյան թիվ 1399-ն գործող որոշման մեջ «Էներգետիկ փորձաքննության իրականացումը կամավոր է և կատարվում է իրավաբանական և ֆիզիկական անձանց նախաձեռնությամբ ու հաշվին» արտահայտությունից հետո «,եթե օրենքով այլ բան նախատեսված չէ» բառերը սահմանելու արդյունքում, ըստ էության, իմաստային որևէ փոփոխություն չի կատարվում, քանի որ «Էներգախնայողության և վերականգնվող էներգետիկայի մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի Նախագծի ընդունման դեպքում տնտեսվարողների համար  նոր կառուցվող բնակելի բազմաբնակարան շենքերի համար Էներգետիկ փորձաքննության իրականացման պարտադիր պահանջը, միևնույն է, գործելու է:
Վերոնշյալ խնդրին լուծում տալու նպատակով, առաջարկում ենք դիտարկել                  Նախագծի 1-ին կետի 1-ին ենթակետից «,եթե օրենքով այլ բան նախատեսված չէ» բառերը, ինչպես նաև «Էներգախնայողության և վերականգնվող էներգետիկայի մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի նախագծից ՀՀ կառավարության կողմից նոր կառուցվող բնակելի բազմաբնակարան շենքերում, էներգախնայողության և էներգաարդյունավետության պարտադիր պահանջները սահմանելու վերաբերյալ դրույթները հանելու նպատակահարմարությունը:

Միաժամանակ, առաջարկում ենք Նախագծի 1-ին կետի 1-ին ենթակետի ե) կետը շարադրել հետևյալ խմբագրությամբ` «7.1 «Հավատարմագրման մասին» Հայաստանի Հանրապետության օրենքի համաձայն էներգետիկ փորձաքննության կազմակերպման համար Սերտիֆիկացնող անձը պետք է սերտիֆիկացված լինի ֆիզիկական անձանց հավատարմագրված սերտիֆիկացման մարմնի կողմից որպես սերտիֆիկացված իրավաբանական կամ ֆիզիկական անձ»: 

Կից ներկայացվում են Նախագծի տնտեսական, այդ թվում` փոքր և միջին ձեռնարկատիրության, ինչպես նաև մրցակցության բնագավառներում կարգավորման ազդեցության գնահատման եզրակացությունները: 


	Ընդունվել է, խմբագրվել է:
	

	ՀՀ  էկոնոմիկայի նախարարություն 01/10.2.1/6617-15, առ 25.08.2015թ.
	Ի կատարումն ՀՀ վարչապետի 11.08.15թ. № 02/23.15/13806-15 հանձնարարականի` քննության առնելով «Հայաստանի Հանրապետու​թյան կառավարության 2006 թվականի օգոստոսի 31-ի թիվ 1399-ն որոշման մեջ փոփոխու​թյուններ և լրացումներ կատարելու մասին» ՀՀ կառավարության որոշման նախագիծը (այսուհետ` Նախագիծ)` հայտնում ենք, որ սկզբունքային առարկություններ չունենք` հաշվի առնելով այն հանգամանքը, որ Նախագիծը լրամշակվել է ըստ ՀՀ էկոնոմիկայի նախարարության ներկայացրած դիրքորոշման, մասնավորապես` Նախագծից հանվել են նոր կառուցվող բնակելի բազմաբնակարան շենքերի համար Էներգետիկ փորձաքննության իրականացման պարտադիր պահանջին վերաբերող դրույթները, որոնք լրացուցիչ խոչընդոտներ կարող էին առաջացնել ոլորտում գործող ընկերությունների համար` հանգեցնելով լրացուցիչ ֆինանսական ծախսերի և վարչարարության ավելացմանը:




Միաժամանակ, առավել  նպատակահարմար ենք գտնում Նախագծի 1-ին կետի 1-ին ենթակետի դ) կետը շարադրել հետևյալ խմբագրությամբ` «7.1 «Հավատարմագրման մասին» Հայաստանի Հանրապետության օրենքի համաձայն էներգետիկ փորձաքննության կազմակերպման համար անձը պետք է սերտիֆիկացված լինի հավատարմագրված ֆիզիկական անձանց սերտիֆիկացման մարմնի կողմից:»: 
Կից ներկայացվում է «Հայաստանի Հանրապետության կառավարության 2006 թվականի օգոստոսի 31-ի թիվ 1399-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի 10-րդ գլխի 61 կետի տիպային օբյեկտների մասով գործող ազգային ստանդարտների ցանկը:

	Ընդունվել է, խմբագրվել է :
	

	ՀՀ բնապահ​պա​նու​թյան նախա​րա​րու​թյուն             1/01.2/10822-15, առ 21.04.2015թ. 


	1. Նախագծի 2-րդ ենթակետով առաջարկվող 9-րդ գլխի նոր շարադրանքի 60-րդ կետը <<ապահովեն>> բառից հետո լրացնել <<համապատասխան ազգային ստանդարտով կամ վերջինիս բացակայության դեպքում>> բառերով.

2. Նախագծի 3-րդ ենթակետով առաջարկվող 10-րդ գլխի նոր շարադրանքի 62-րդ կետը <<սահմանվել>> բառից հետո լրացնել <<համապատասխան ազգային ստանդարտով կամ վերջինիս բացակայության դեպքում>> բառերով:


	1. Ընդունվել է, խմբագրվել է:

2. Ընդունվել է, խմբագրվել է:


	

	ՀՀ առողջապահու​թյան նախարարու​թյուն

ԱՄ/11.2/4620-15, առ 22.04.2015թ.
	1. Նախագծի նախաբանում «հավելվածի» բառը փոխարինել «1-ին հավելվածի» բառերով, քանի որ նշված պահանջները սահմանվում են ՀՀ կառավարության 2015 թվականի հունվարի 15-ի թիվ 111-Ն որոշման առաջին հավելվածում:

2. Նախագծի առաջին կետի առաջին ենթակետում «I» բառը փոխարինել «II» բառով` քանի որ Հայաստանի Հանրապետու​թյան կառավարության 2006 թվականի օգոստոսի 31-ի թիվ 1399-Ն որոշմամբ հաստատված հավելվածի առաջին գլուխը վերջանում է 3-րդ կետով:   

3. Նախագծի 1-ին կետի առաջին ենթակետի դ. պարբերությունում «7-րդ կետը» և «7.1-րդ կետը.»  բառերը համապատասխանաբար փոխարինել «7-րդ կետի առաջին նախադասությունը» և «7.1-րդ կետի առաջին նախադասությունը»   բառերով, քանի որ փաստացի փոփոխություն է կատարվում միայն նշված կետերի առաջին նախադասություններում:

4. Նախագծի 1-ին կետի առաջին ենթակետի ը. պարբերությունում «և 24-րդ կետի զ) ենթակետում» բառերը հանել, քանի որ  նախագծի նշված ենթակետում արդեն իսկ նշվում է 24-րդ կետը:


	1. Ընդունվել է, խմբագրվել է:

2. Ընդունվել է, խմբագրվել է:
3. Ընդունվել է, խմբագրվել է:

4. Ընդունվել է, խմբագրվել է:
	

	ՀՀ աշխատանքի և սոցիալական հարցերի նախարարություն  ԱԱ/ՀՄ-2-2/3077-15, առ 14.04.2015թ.
	Դիտողություններ և առաջարկություններ չկան:
	
	

	ՀՀ քաղաքաշինու​թյան նախարարու​թյուն            01/13.2/1901-15, առ 16.04.2015թ.
	1. 1-ին  կետից հանել 1) I գլխի, 2) IX.-րդ գլուխը շարադրել հետևյալ նոր խմբագրությամբ` և 3) X.-րդ գլուխը շարադրել հետևյալ նոր խմբագրությամբ` բառերը և համապատասխանաբար փոփոխել նախագծի ենթակետերի համարակալումը.

2. 1-ին կետի ա. ենթակետը հանել, նկատի ունենալով, որ դրանում ներառված դրույթն ընդգրկվել է ՀՀ Ազգային Ժողովում դեռևս քննարկման փուլում գտնվող` «Էներգախնայողության և վերականգնվող էներգետիկայի մասին» Հայաստանի Հանրապետության օրենքում լրացումներ և փոփոխություններ կատարելու մասին»  ՀՀ օրենքի նախագծում.

3. 1-ին կետի բ. ենթակետում Հայաստանի Հանրապետության կառավարության սահմանած էներգախնայողության և էներգաարդյունավետության պարտադիր պահանջներին համապատասխան» բառերը փոխարինել հաշվի առնելով Հայաստանի Հանրապետության կառավարության 2014 թվականի դեկտեմբերի 25-ի «Պետական միջոցների հաշվին կառուցվող (վերակառուցվող, նորոգվող) օբյեկտներում էներգախնայողության և էներգաարդյունավետության բարձրացմանն ուղղված միջոցառումների  կիրառման  մասին»   N 1504-Ն որոշման պահանջները» բառերով:


	1. Ընդունվել է, խմբագրվել է:

2. Ընդունվել է, խմբագրվել է:

3. Ընդունվել է, խմբագրվել է:
	

	ՀՀ տարածքային կա​ռա​վար​ման և ար​տա​​​կարգ իրա​վի​ճակների նա​խարարություն

1/06.1/4490-15, առ 15.04.2015թ.
	Դիտողություններ և առաջարկություններ չկան:
	
	

	ՀՀ  տրանսպորտի և կապի  նա​խարարու​թյուն 01/16.1/4333-15, առ 14.04.2015թ.
	Դիտողություններ և առաջարկություններ չկան:
	
	

	ՀՀ արդարադատու​թյան նախարարություն

01/14/6150-15, առ 25.05.2015թ. 
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:



2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական ակտերի դրույթներին:


3. Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտում համապատասխան լրացում և փոփոխություններ  կատարելու անհրաժեշտությունն առկա է:



5. Նախագծում առկա են հստակեցման կարիք ունեցող դրույթներ: Այսպես` 

1) նախագծի 1-ին կետի 1) ենթակետի գ. պարբերության համաձայն` էներգետիկ փորձաքննություն իրականացնում են «համապա​տասխանության գնահատման գործունեություն իրականացնող համապատասխանության գնա​հատման մարմինները (այսուհետ` ՀԳՄ)»:               Միաժամանակ, ելնելով այս փոփոխությունից, նախագծով նախատեսվում է ՀՀ կառավարության 2006 թվականի օգոստոսի 31-ի թիվ 1399-Ն որոշմամբ հաստատված կարգի մի շարք կետերում 
«փորձաքննություն իրականացնող անձի» բառերը փոխարինել «ՀԳՄ» բառերով: 

Սակայն ՀՀ կառավարության 2006 թվականի օգոստոսի 31-ի թիվ 1399-Ն որոշմամբ հաստատված կարգի մի շարք կետերում (50-րդ կետ, 59-րդ կետ, 79-րդ կետի գ) ենթակետ և այլն) ևս օգտագործվում է «փորձաքննություն իրականացնող անձ» ձևակերպումը, իսկ 16-րդ կետում օգտագործվում է «փորձաքննություն կատարող» ձևակերպումը, որը, ըստ էության, նույն ՀԳՄ-ն է:

Ելնելով վերոգրյալից` նախագծում անհրաժեշտ է հստակեցնել տերմինների օգտագործումը` համապատասխանեցնելով «Իրավական ակտերի մասին» ՀՀ օրենքի 36-րդ հոդվածի 4-րդ մասի պահանջներին.

2) նախագծի 1-ին կետի 1) ենթակետի է. պարբերությամբ նախատեսվում է խմբագրել գործող կարգավորումը` սահմանելով, որ «առաջին մակարդակի էներգետիկ փորձաքննության համար նախատեսվող աշխատանքներն են` ծանոթություն նախագծի կամ օբյեկտի հետ, փորձաքննության համար անհրաժեշտ տեղեկատվության և էներգախնայողության ներուժի գնահատում»: Միևնույն ժամանակ նախագծի 1-ին կետի 1) ենթակետի ը. պարբերությամբ նախատեսվում է ՀՀ կառավարության 2006 թվականի օգոստոսի 31-ի թիվ 1399-Ն որոշմամբ հաստատված կարգի մի շարք կետերում «կազմակերպության» բառը փոխարինել «օբյեկտի» բառով: 

Հարկ ենք համարում նշել, որ ՀՀ կառավարության 2006 թվականի օգոստոսի 31-ի թիվ 1399-Ն որոշմամբ հաստատված կարգում այսպիսով առաջանում է անհստակություն, քանի որ հիշյալ կարգի ,օրինակ, 12-րդ կետի բ) ենթակետում որպես առաջին մակարդակի էներգետիկ փորձաքննության նպատակ նշվում է կազմակերպության էներգախնայողության ներուժը որոշելը, մինչդեռ նախագծի ձևակերպումներից պարզ չէ խոսքը կազմակերպության, թե կազմակերպությանը պատկանող օբյեկտի էներգախնայողության ներուժի գնահատման մասին է: 

Վերոգրյալը հաշվի առնելով` նախագծում անհրաժեշտ է հստակեցնել «կազմակերպություն» և «օբյեկտ» հասկացությունների կիրառման առանձնահատկությունները` համաձայն «Իրավական ակտերի մասին» ՀՀ օրենքի 36-րդ հոդվածի պահանջների:

6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

7. Օրենսդրական տեխնիկայի կանոնները մասամբ պահպանված չեն: Այսպես`

1) հաշվի առնելով այն հանգամանքը, որ նախագծի հիմնավորման մեջ նշվում է, որ սույն նախագիծը նպատակ ունի համապատաս​խանեցնելու էներգետիկ փորձա​քննության իրականացման կարգը նաև «Տեխնիկական կանոնակարգման մասին» ՀՀ օրենքի և «Չափումների միասնականության ապահովման մասին» ՀՀ օրենքի պահանջներին` նախագծի նախաբանում անհրաժեշտ է հղում կատարել վերոհիշյալ օրենքների համպատասխան հոդվածներին:

2) նախագծի 1-ին կետում անհրաժեշտ է նշել ՀՀ կառավարության որոշման լրիվ անվանումը, իսկ նախագծի 1-ին կետի 1) ենթակետի բ. պարբերության մեջ` ՀՀ կառավարության համապատասխան որոշման կրճատ անվանումը` ելնելով «Իրավական ակտերի մասին» ՀՀ օրենքի 43-րդ հոդվածի կարգավորումներից:


8. Նախագիծն անհրաժեշտ է համապատասխանեցնել սույն եզրակացության 5-րդ և 7-րդ կետերին:


	4.Ընդունվել է, խմբագրվել է:

5. Ընդունվել է, խմբագրվել է:

1) Ընդունվել է, խմբագրվել է:

2) Ընդունվել է, խմբագրվել է:

Ընդունվել է, խմբագրվել է:Նախագծի 1-ին կետի 3)-րդ ենթակետով սահմանվել են էներգետիկ փորձաքննության  տիպային օբյեկտներ
7. Ընդունվել է, խմբագրվել է:
8. Ընդունվել է, խմբագրվել է:
	


ՆԱԽԱՐԱՐ







Ե.  ԶԱԽԱՐՅԱՆ






1

